
Annotatsiya: Hozirgi kunda o‘qish faoliyatidagi motivlar muammolarini 

o‘rganishga qaratilgan tadqiqot ishlarini olib borish anchagina jadallashdi Ushbu 

maqolada motiv va motivatsiya muammolari o‘zbek olimlari tomonidan qay darajada 

organilganligi o‘zbek olimlaring motiv va motivatsiya nisbatan fikrlari tahlil qilingan. 

Kalit so‘zlar: motiv,motivatsiya, o‘quv faoliyat, o‘smir, M.G.Davletshin, 

A.A.Fayzullayev, F.I.Xaydarov, R.I.Sunnatova, M.Rasulova, A.K.Saitova, 

E.Z.Usmonova M.G.Davletshin M.G.Davletshin. 

 

Respublikamiz psixologlari ta’lim jarayonida o‘qish motivlarini o‘rganishga, 

psixologik tahlil etishga oid ko‘plab ilmiy tadqiqot ishlarini olib bormoqdalar. 

Zamonaviy psixologiyada o‘quv motivlarining turli xil nazariyalari paydo bo‘lmoqda. 

Bunday muammolarni o‘zbek psixologlardan M.G.Davletshin, E.G‘.G‘oziyev, 

G‘.B.Shoumarov, V.A.Tokareva R.I.Sunnatova, A.A.Fayzullayev, A.K.Saitova, 

E.Z.Usmonova, M.Rasulova, F.I.Haydarov kabi psixolog olimlar o‘rganib,bu sohada 

o‘ziga xos yo‘nalish yaratishga muvaffaq bo‘lishdi. 

Professor M.G.Davletshin rahbarligida bu muammo yangicha ilmiy asosda 

o‘rganilmoqda. M.G.Davletshinning fikricha, yoshlar har xil sohalar mazmuniga 

o‘zlarining ongli ravishda yondashuvlari orqali ularda ilm olishga nisbatan to‘g‘ri va 

oqilona tasavvurlar ertaroq hosil bo‘ladi.  

Taniqli olim E.G‘.G‘oziyev o‘z tadqiqotlarida mustaqil tafakkurning 

rivojlanishi, bilish jarayonining qiziqarli tashkil etilishi o‘quvchilar faoliyatida yangi 

muvaffaqiyatlarga erishishning ijodiy manbai, deb hisoblaydi. E.G‘oziyev 

tadqiqotlarida o‘smir o‘quvchilarning o‘quv faoliyatini boshqarish xususiyatlari, o‘quv 

faoliyatini rejalashtirish, o‘zini-o‘zi nazorat qilish, o‘zini-o‘zi baholash, inson 

faoliyatini aniqlash, o‘quv faoliyatini rejalashtirishni aniqlash, maqsad qo‘ya olishni 

aniqlash, o‘zini-o‘zi nazorat qilishni aniqlash, bo‘sh vaqtni aniqlash kabi tushunchalar 

haqida mulohazalar yuritiladi.[1] Olim shu tushunchalarni aniqlash maqsadida o‘quv 

faoliyatini boshqarishning diagnostik metodini ishlab chiqib, psixologiya fanining kam 

o‘rganilgan sohalaridan biri bo‘lgan o‘qish faoliyatini boshqarish muammosining 

nazariy va amaliy tomonlarini yoritib beradi. Bu tushunchalarni aniqlash uchun olim 

shu tushunchalarga mos anketalardan foydalandi. Har bir anketada o‘ndan ortiq savol 

bo‘lib, ba’zan qo‘shimcha savollar ham berilgan. Bunda, albatta, o‘quvchilarning 

individual xususiyatlari hisobga olingan. Suhbatlarda esa tushunchalarning 

etimologiyasiga katta ahamiyat berilgan. Bunday tadbirlar o‘quv faoliyatini 

boshqarishning tarkibiy qismlari bilan tanishtirishni osonlashtirgan. Shuningdek ushbu 

tadqiqotlarda o‘qish va o‘qitish jarayoni uchun tavsiyalar ishlab chiqilgan va 

o‘quvchining o‘zini-o‘zi anglash bosqichlari to‘g‘risida ma’lumot berilgan.  

G‘.B.Shoumarov tomonidan maxsus maktablarda bir yillik ta’lim natijasida I-II 

sinflardagi ruhiy rivojlanishi sustlashgan o‘quvchilar intellektual darajasining dinamik 

xususiyatlari, o‘qish motivlari aniqlangan. Bu tekshirish boshqa tadqiqotlardan shunisi 

bilan farq qiladiki, unda D.Veksler intellekt testining modifikatsiya qilingan varianti 

qo‘llanilgan. 

V.A.Tokaryevaning o‘smirlarning ijtimoiy burchga nisbatan shakllanish 

psixologiyasiga bag‘ishlangan tadqiqotlarida o‘quvchilar o‘quv faoliyati motivlarini 

o‘rganishga katta e’tibor beriladi. U 5-6-sinf o‘quvchilarida o‘qish motivlarining 

o‘zgarishini o‘rganadi. Uning fikricha, o‘qish motivlari o‘zgarishi uchun sun’iy vaziyat 

va maxsus sharoitlar zarur emas, bularning barchasi kundalik hayotda va ta’lim 

jarayonida shakllanadi. 

R.I.Sunnatova o‘z ilmiy tadqiqotlarida boshlang‘ich va yuqori sinf o‘quvchilari 

hamda talabalarning o‘zini-o‘zi boshqarish jarayonida fikrlash faoliyatining 

ahamiyatini o‘rganadi. Olima o‘zini-o‘zi boshqarish jarayonlarining fikrlash 

faoliyatiga ta’sir etish xususiyatlarini quyidagicha izohlagan.[2] Bir tomondan 

o‘quvchilarning o‘zini-o‘zi boshqarish jarayonida qator o‘zgarishlar mavjudligi ko‘zga 

tashlanadi. Shu bilan birga, o‘quvchilarda o‘quv faoliyatiga nisbatan qiziqishning 

oshib borishi hamda o‘zini-o‘zi boshqarish jarayonida bilim olishga nisbatan yangicha 

qarashlarning shakllanganligi ham ko‘rinadi. Ikkinchi tomondan, o‘quvchilar o‘zini-

o‘zi boshqarish jarayonida o‘zini tarbiyalash va o‘z qobiliyatlarini takomillashtirishga 

harakat qilganliklari ham kuzatiladi.  

A.A.Fayzullayev o‘z tadqiqotlarida motivatsion jarayonni bosqichma-bosqich 

tahlil qilishni taklif qildi. A.Fayzullayev motivatsion jarayonni beshta bosqichga bo‘lib 

o‘rganadi. Bular: 1- qo‘zg‘alishning anglanishi; 2 – motivning qabul qilinishi; 3 – 

motivning hayotga tatbiq qilinishi; 4 – motivning mustahkamlanishi; 5 - 

qo‘zg‘alishning faollashuvi. 

Birinchi bosqich - qo‘zg‘alishning paydo bo‘lishi va anglanishi. Qo‘zg‘alishning 

to‘liq anglanishi qo‘zg‘atishni qanday predmet chaqirganligini anglash bilan hamda 

mazkur harakatni amalga oshirish usullari va natijasini tushunib etish bilan belgilanadi. 

Muallifning ta’kidlashicha, qo‘zg‘alishning anglanishi sifatida ehtiyojlarni, mayllarni, 

intilishlarni, umuman, psixik hayotning har qanday hodisasini ko‘rish mumkin. 

Ikkinchi bosqich motivning qabul qilinishi deb ataladi. Muallif buni 

qo‘zg‘alishning ichki jihatdan qabul qilinishi bilan tushuntiradi. Bu bosqichda odam 

o‘zining axloqiy prinsiplari, qadriyatlari va boshqalarni tahlil qilib ko‘rib, paydo 

bo‘lgan ehtiyoj, mayl uning hayoti uchun naqadar muhimligi, ularni qondirish kerakmi 

- yo‘qligi to‘g‘risida qaror qabul qiladi. 

Uchinchi bosqich - motivning amalga oshirilishi davomida konkret vaziyatlarga 

va motivning bajarilishiga bog‘liq holda uning psixologik mazmuni o‘zgarishi 

mumkin.  

To‘rtinchi bosqich - motivning mustahkamlanishi natijasida motiv xarakter 

belgisiga aylanadi. 

So‘nggi bosqich - potensial qo‘zg‘alishning faollashuvi, bunda xarakterning 

ma’lum belgisi anglangan va anglanmagan holda yuzaga chiqadi. 

A. Fayzullayevning motivatsion jarayonni bosqichlarga bo‘lib o‘rganishi 

psixologik tahlilni osonlashtirishi va ma’lum ma’noda bu jarayonni boshqarish 

imkoniyatini orttirishi bilan qimmatlidir. 

A. Fayzullayevning ilmiy tadqiqotlarida shaxs motivatsion o‘zini- o‘zi 

boshqarishining turli-tuman omillari aniqlangan va tahlil etilgan. Bu omillar shaxs 

motivatsiyasining xususiyatlariga, motivatsion boshqarish sharoitlariga, ushbu 

boshqarishni amalga oshirish usullari va natijalariga tegishlidir. Bundan tashqari, 

motivatsion tuzilmalarni shaxs tomonidan ob’ektivlashtirish, shaxsning o‘z 

motivatsiyasini boshqarishdagi turli psixologik strategiya va usullari masalalari ham 

aniqlab berilgan. Shaxsning hayot faoliyatida motivatsion o‘zini- o‘zi boshqarishining 

boshqa bir qancha sohalari ham o‘rganilgan.  

A.K.Saitova o‘smir yoshidagi o‘quvchilarda o‘qish motivlarini va qadriyatlarini 

o‘rganishga oid tadqiqot ishlari olib borib, ularning yosh xususiyatlariga tayangan 

holda o‘smirlar o‘quv faoliyatida potensial hisoblangan motiv o‘zini-o‘zi namoyon 

qilish motividir deb hisoblaydi. O‘quv faoliyati bilan bog‘liq qadriyatlarni anglash esa 

o‘smir o‘quvchilarda o‘z-o‘zini takomillashtirishga va amalga oshirishga undaydi, bu 

o‘quv faoliyati bilan bog‘liqdir degan xulosaga keladi. 

Аннотация.  Данная статья направлена на предложения и рекомендации, 

касающиеся педагогических условий использования информационно-

образовательной сред в формировании фрилансерских компетенций учащихся. 

Uzluksiz ta’lim tizimining maqsadi va vazifasi mamlakatning intellektual 

elitasini shakllantirish, fan, ta’lim, ishlab chiqarish, tibbiyot va boshqa faoliyat sohalari 

uchun yuqori malakali mutaxassislar tayyorlashdan iborat. Bunda mustaqil ishdan 

foydalanish alohida ahamiyat kasb etadi [1]. 

Mustaqil ishdan foydalanib, o‘quvchilarning kasbiy qobiliyatlarini rivojlantirish 

orqali ularning bo‘sh vaqtlarini samarali o‘tkazishi, zamonaviy kasb egasi bo‘lishi, 

doimiy daromadga ega bo‘lishiga qaratilgan frilanserlikka oid kompitensiyalarini 

rivojlantirish mumkin . Shu bois, o‘quvchilarning frilanserlikka oid kompetensiyalarini 

rivojlantirishda mustaqil ishdan foydalanish dolzarb sanaladi. 

Uzluksiz ta’lim tizimida, xususan umumiy o‘rta ta’lim maktablarida mustaqil 

ish o‘quv jarayonining ajralmas qismi hisoblanadi. Bu borada Г.И.Пашкова, 

А.П.Гришаева, А.Жонзаков, С.Е.Ковроваlarning fikriga ko‘ra, o‘quvchilarni 

mustaqil ishi – “bu o‘qituvchining ko‘rsatmasi bo‘yicha va nazorati ostida, ammo 

uning bevosita ishtirokisiz amalga oshiriladigan dars jarayonida va darsdan tashqari 


